
GOUVÈNÈ CUOMO KREYE YON GWOUP TRAVAY POU POTE AJANDA KAPITAL 

POU YON JOU NAN MOHAWK VALLEY 
 

$250,000 pou repare kay yo nan Gloversville ak $50,000 pou ede adolesan refijye 
yo antre nan travay  

 
Gouvènè Andrew M. Cuomo jodia te konvoke premye reyinyon yon nouvo gwoup travay 
ki te etabli pou pote ajanda 31-pwen kapital pou yon jou nan Mohawk Valley. Gouvènè 
a te anonse tou ke eta te finalize yon kontra $250,000 pou ede pwopriyetè kay yo nan 
vil Gloversville avèk reparasyon kay esansyèl, konsève apeprè 30 inite lojman a bon 
mache nan Mohawk Valley, ak $50,000 pou finnase yon pwogram edikasyon pou jèn 
refijye adilt yo. 
 
“Soti nan ede rezidan yo resevwa resous ki nesesè pou konplete reparasyon kay ki 
nesesè, a ede jèn nou yo jwenn opòtinite travay, nap ranfòse kominote yo epi devlope 
yon avni ki pi briyan pou Mohawk Valley,” Gouvènè Cuomo te deklare. “Devlopman 
inisyativ Kapital pou yon jou se yon lòt fason ke nou ka travay pou kenbe elan ekonomik 
rejyon an ale delavan.”  
 
“Bouk ak vil yo nan Mohawk Valley ap fè fas avèk menm difikilte yo ke nou wè lòt kote 
nan Eta, men ki egzije solisyon inik ak resous ki angaje,” te deklare Komisyonè New 
York State Homes and Community Renewal James S. Rubin. “Lè nou te la nan mwa 
out, Gouvènè Cuomo te fè vil Gloversville yon pwomès ke mwen fyè pou m di ke HCR 
te delivre jodia – yon sibvansyon $250,000 pou Kòporasyon Amelyorasyon Katie & 
Lojman nan Gloversville pou fè reparasyon enpòtan nan 23 kay kap ede kenbe 
pwopriyetè yo -- anpil ladan yo se granmoun ki sou revni fiks – nan kay yo, epi kenbe 
kay sa yo abitab. Eta te fè envestisman enpòtan nan kominote enpòtan yo nan ak 
ozalantou Valley a, e li gen entansyon pou kontinye efò sa yo– bati sou pwogrè nou te 
fè nan kreye nouvo opòtinite ofi e amezi.” 
 
Sibvansyon $250,000 grasa New York State Homes and Community Renewal (HCR) te 
fèt pa Gloversville Housing & Neighborhood Improvement Corporation ap ede 
pwopriyetè kay yo ansanm avèk lokatè yo nan Mohawk Valley, pifò ladan yo se 
granmoun vilnerab, antreprann reparasyon esansyèl yo enkli twati, founo oswa 
ranplasman fenèt, pèmèt yo kontinye viv nan kay yo. 

Biwo Asistans Tanporè ak Andikap (OTDA) te siyen yon kontra avèk distri Lekòl Utica 
pou amelyore sèvis pou nouvo refijye yo ki gen laj 16 a 21 ane ki rive nan Mohawk 
Valley. Distri lekòl la ap itilize $50,000 nan finansman Eta pou ede refijye adolesan ak 
jèn adilt yo prepare pou antre nan travay, lè yo etabli yon pwogram edikasyon 
amelyore.  
 
Nouvo konpozan pwogram lan adrese yon laj varyete pwoblèm adolesan ak jèn adilt 
refijye yo ap konfwonte pou asire ke yo prepare pou travay mond lan. Li baze sou yon 
pwogram ki te bay yon dosye rekò nan abilite jèn yo pou yo vin adilt otonòm. 
 
Pwogram lan santre sou elèv ki gen laj high school ki ta benefisye de yon apwòch non-
tradisyonèl, e ki bezwen asistans pou adrese gwo pwoblèm ke refijye ki fenk vini yo ap 
konfwonte. Li bay adolesan ak jèn adilt yo konpetans ak konesans yo bezwen pou fè 
bon chwa ki ka kondwi a otonomi sosyal ak ekonomik. 
 
Nouvo pwogram lan ap konplete yon Pwogram Enpak Lekòl Refijye ki egziste deja nan 
Utica kap ede timoun refijye ki fenk vini yo ki gen laj lekòl adapte nan sistèm edikasyon 
lwès la. Pwogram Enpak Lekòl Refijye a ap asire ke timoun refijye yo gen sipò, 
enfòmasyon ak familyarite avèk pwofesè yo ansanm avèk sistèm edikasyon nou an ki 
bezwen gen siksè.  
 
“Eta gen yon patenarya kontinyèl ki gen siksè avèk distri lekòl Utica pou bay elèv refijye 
yo sèvis,” te deklare Komisyonè Biwo Asistans Tanporè ak Andikap Samuel M. 
Roberts. “Nou kontan dèske nou ede distri a elaji pwogram yo pou ede elèv refijye yo 
jwenn travay ak konpetans travay.” 
 
Anplis, Gouvènè a te konvoke yon gwoup travay ke Komsiyonè Biwo Sèvis Jeneral la 
RoAnn Destito te kondwi pou asire ke pwojè yo ki te detaye nan plan 31-pwen an te 
kontinye ale delavan. Yo te òganize premye reyinyon yo jodia nan Fulton Community 
College, anvan yo te vizite Gloversville pou gade kèk nan pwopriyete yo ki pral fè pati 
nan pwogram lojman a bon mache a.  
 
Komite a konpoze de Senatè James Seward, Senaè Joseph Griffo, Manm Asanble 
Anthony Brindisi, Egzekitif Konte Oneida Anthony Picente, Egzekitif Konte Montgomery 
Matthew Ossenfort, Prezidan Konsèy Lejislatè Konte Herkimer Vincent Bono, Majistra 
Vil Amsterdam Ann Thane, Majistra Vil Oneonta Gary Herzig, Majistra Vilaj Sharon 
Springs Douglas Plummer, Prezidan Kolèj Kominotè Fulton-Montgomery Dustin 
Swanger, Prezidan Fondasyon Kominotè Konte Herkimer ak Oneida ak PDG Alicia 
Dicks. 
 
“Se yon onè pou mwen dèske Gouvènè Cuomo te chwazi m pou prezide pwojè a ak 
pou m travay avèk otorite eli yo ansanm avèk lidè yo nan sektè prive a ki angaje pou wè 
Mohawk Valley pwospere,” Komisyonè Biwo Sèvis Jeneral RoAnn Destito te 
deklare. “Sa a se rejyon kote mwen te elve, e se te la mwen te elve fanmi m, kidonk 
mwen kontan nan lide akonplisman tout sa ki te planifye.” 

Senatè Joseph Griffo te deklare, “Plan Kapital pou yon Jou Gouvènè Cuomo a santre 
sou bay èd lè nou bezwen l piplis, e jodia se pwochen etap nan reyalizasyon objektif sa 
yo. Envestisman stratejik sa yo nan lojman ak edikasyon ap non sèlman ede sila yo nan 
kominote nou an kounye a, men lap bay fondasyon pou pwochen kwasans. Mwen 
kontan deske Gouvènè a te mete sa sou pye e nap rete tann pou nou mete yon plan 
daksyon ansanm ki pral enplemante tout pati yo nan Kapital pou yon jou.” 
 
Manm Asanble Anthony Brindisi te deklare, “Anpil kay nan Mohawk Valley te obsève 
enpak move tanperati toutan, e gen anpil granmoun ki gen bezwen enpòtan pou repare 
kay yo ke yo tou senpleman pa ka peye pou reparasyon sa yo. Mwen remèsye 
Gouvènè Cuomo paske li te rekonèt sa e paske li te angaje $250,000 pou ede. Li te di 
rejyon sa pandan yon aktivite Kapital pou yon Jou ke eta tap la pou ede, e envestisman 
sa yo ke gwoup travay la ap fè a se prèv pozitif.” 
 
Egzekitif Konte Oneida Anthony Picente te deklare, “Envestisman stratejik sa yo nan 
Mohawk Valley ap amelyroe kalite lavi nan kominote nou yo epi travay pou bati yon 
nouvo avni pou tout moun. Mwen konplimante Gouvènè Cuomo akoz anons Kapital pou 
yon Jou nou an. Mwen fyè dèske mwen fè pati nan ekip enplemantasyon an ki pral 
travay pou fè anons istorik sa yo ki enplike AMS ak GE kap vini nan Konte Oneida 
ansanm avèk anons ki gen rapò avèk envestisman nan edikasyon, lojman ak lòt domèn 
yo. Map rete tann pou nou reyalize yo tout nan kad ekip moun eksepsyonèl sa yo.” 
 
Egzekitif Konte Matthew Ossenfort te deklare, “Mwen kontan pou m fè pati de gwoup 
sa ki pral kontinye egzamine epi priyorize pwojè devlopman pou rejyon an, ansanm 
avèk devlope sou pwogrè yo ki soti nan inisyativ ke yo te idantifye nan mwa out la,” te 
deklare Egzekitif Konte Montgomery Matthew L. Ossenfort. “Sa a se yon gwo etap 
delavan pou kominote nou yo e mwen remèsye Gouvènè a paske li kontinye santre sou 
delvope ekonomi Mohawk Valley.” 
 
Majistra Oneonta Gary Herzig te deklare, “Antanke pòt dantre nan pati sid rejyon 
Mohawk Valley, Oneonta se yon konpozan entegral nan rejyon sis konte a. Li klè ke 
gwoup travay sa santre sou sa ki enpòtan pou sila yo kap viv nan Mohawk Valley. 
Envesti nan reparasyon enpòtan kay ap pèmèt anpil moun kontinye abite nan kay yo, e 
finanse yon nouvo pwogram pou ede jèn adilt yo antre nan travay la angaje nan avni 
nou. Mwen remèsye Gouvènè Cuomo pou rezilta reyèl sa yo nap wè jodia e nap rete 
tann pou kontinye gwo pwogrè sa.” 
 
Majistra Amsterdam Ann Thane te deklare, “Twòp kay nan katye nou an bezwen 
reparasyon esansyèl kidonk yo ka toujou kontinye kòm yon anplasman ki ansekirite pou 
viv, e mwen fyè dèske nou gen yon Gouvènè kap delivre sou pwomès li pou ede. 
Envestisman sa, akote youn nan pwochen mendèv nou, ap ede rejyon sa rebati apre 
anpil move tan ki te kontinye pase epi santre sou pwochen jenerasyon an. Map rete 
tann pou m travay ansnam epi asire ke nou kontinye wè siksè sa yo sou wout pou yo pi 
bon pase anvan.” 
 
Majistra Sharon Springs Douglas Plummer te deklare, “Inisyativ Kapital pou yon Jou 

Gouvènè a se osijè kolaborasyon ant eta ak patnè lokal yo pou adrese bezwen rezidan 
nou yo isit la nan Mohawk Valley – e kòm anons jodia demontre, nap fè tou senpleman 
sa. Finansman sa pral fè yon wout long nan ede rezidan nou yo ki nan bezwen kidonk 
nou ka pave wout la nan direksyon yon avni ki pi briyan pou tout rejyon an. Mwen 
remèsye Gouvènè a pou vizyon l nan delvope yon Mohawk Valley ki pi solid e mwen 
kontan pou m pote plis opòtinitre nan kominote nou an.”  
 
Prezidan Kolèj Kominotè Dustin Swanger te deklare, “Anons jodia se yon egzanp 
evidan sou siksè nap reyalize grasa inisyativ Kapital pou yon Jou Gouvènè Cuomo a. 
Finansman sa pral fè yon wout long nan direksyon pou bay pwopriyetè kay yo resous ki 
nesesè pou fè reparasyon kay enpòtan sa yo pandan lap konekte jèn nou yo avèk 
opòtinite travay ki pral ranfòse mendèv la nan pwochen jenerasyon nou an. Lè nou 
travay ansanm avèk patnè lokal ak eta nou an, nap fè avni kominote nou an vin pi 
briyan ak pi dirab e mwen remèsye Gouvènè Cuomo pou angajman enkondisyonèl l 
nan amelyore lavi rezidan yo nan Mohawk Valley.”  
 
Fondasyon Kominotè Herkimer ak Prezidan ak PDG Konte Oneida Alicia Dicks te 
deklare, “Mwen konplimante Gouvènè Cuomo paske li te travay pou amelyore kalite 
lavi pou pwochen jenerasyon Nouyòkè yo, epsesyalman isit la nan Mohawk Valley. Nan 
ede rezidan yo ki nan bezwen pou fè reparasyon esansyèl nan kay ak etabli pwogram 
pou ede jèn adilt yo prepare pou antre nan travay la, lap delivre sou pwomès li pou 
kenbe enèji ekonomik nan rejyon nou an ale delavan. Pwogram sa yo esansyèl pou 
vitalite alontèm Mohawk Valley e map rete tann pwochen pwogrè nan kominote nou 
an.” 
 
Pandan Kapital pou yon jou nan Mohawk Valley, Gouvènè Cuomo te vwayaje nan 
Quad-C sou kanpis SUNY Polytechnic Institute nan Utica e li te anonse ke lidè teknoloji 
global ams AG, yon konpayi milti-nasyonal ki kreye solisyon adaptè gwo pèfòmans ak 
IC analòg, planifye pou jenere plis pase 1,000 nouvo djòb ak plis pase $2 milya nan 
envestisman inisyal prive pou sipòte yon etablisman plakèt de pwent 360,000 pye kare 
kap konstwi nan sit Nano Utica nan Marcy. Gouvènè a te anonse tou ke GE Global 
Research pral elaji operasyon mondyal New York li nan Mohawk Valley, travay kòm yon 
lokatè prensipal Quad-C, avèk omwen 470 djòb dirèk ke yo prevwa pou kreye ak yon lòt 
350 nan senk ane kap vini apre yo.  
Wap jwenn plis detay sou plan 31-pwen an isit la: 
https://www.governor.ny.gov/news/governor-cuomo-brings-capital-day-utica-
announces-comprehensive-31-point-plan-advance-mohawk 

